
ශිවෝ  මහේශ්වර -ශ්ශංභුඃ  පිනාකී  ශශිශේඛරඃ
වාමදේවෝ  විරූපාක්ෂඃ  කපර්දී  නීලලෝහිතඃ  ॥  1 ॥

ශංකර -ශ්ශූලපාණිශ්ච  ඛට්වාංගී  විෂ්ණුවල්ලභඃ
ශිපිවිෂ්ටෝऽංබිකානාථඃ  ශ්රීකංඨෝ  භක්තවත්සලඃ  ॥  2 ॥

භව -ශ්ශර්ව -ස්ත්රිලෝකේශඃ  ශිතිකංඨඃ  ශිවාප්රියඃ
උග්රඃ  කපාලී  කාමාරි  රංධකාසුරසූදනඃ  ॥  3 ॥

ගංගාධරෝ  ලලාටාක්ෂඃ  කාලකාලඃ  කෘපානිධිඃ
භීමඃ  පරශුහස්තශ්ච  මෘගපාණි -ර්ජටාධරඃ  ॥  4 ॥

කෛලාසවාසී  කවචී  කඨෝර -ස්ත්රිපුරාංතකඃ
වෘෂාංකෝ  වෘෂභාරූඪෝ  භස්මෝද්ධූළිතවිග්රහඃ  ॥  5 ॥

සාමප්රිය -ස්ස්වරමය -ස්ත්රයීමූර්ති -රනීශ්වරඃ
සර්වජ්ඤඃ  පරමාත්මා  ච  සෝමසූර්යාග්නිලෝචනඃ  ॥  6 ॥

හවි -ර්යජ්ඤමය -ස්සෝමඃ  පංචවක්ත්ර -ස්සදාශිවඃ
විශ්වේශ්වරෝ  වීරභද්රෝ  ගණනාථඃ  ප්රජාපතිඃ  ॥  7 ॥

හිරණ්යරේතා  දුර්ධර්ෂෝ  ගිරීශෝ  ගිරිශෝऽනඝඃ
භුජංගභූෂණෝ  භර්ගෝ  ගිරිධන්වා  ගිරිප්රියඃ  ॥  8 ॥

කෘත්තිවාසාඃ  පුරාරාති -ර්භගවාන්  ප්රමථාධිපඃ
මෘත්යුංජය -ස්සූක්ෂ්මතනු -ර්ජගද්ව්යාපී
ජගද්ගුරුඃ  ॥  9 ॥

ව්යෝමකේශෝ  මහාසේනජනක -ශ්චාරුවික්රමඃ
රුද්රෝ  භූතපතිඃ  ස්ථාණු -රහිර්භුධ්න්යෝ  දිගංබරඃ  ॥
10 ॥

අෂ්ටමූර්ති -රනේකාත්මා  සාත්ත්වික -
ශ්ශුද්ධවිග්රහඃ
ශාශ්වතඃ  ඛංඩපරශු -රජඃ  පාශවිමෝචකඃ  ॥  11 ॥

මෘඩඃ  පශුපති -ර්දේවෝ  මහාදේවෝऽව්යයෝ  හරිඃ
පූෂදංතභි -දව්යග්රෝ  දක්ෂාධ්වරහරෝ  හරඃ  ॥  12 ॥



භගනේත්රභි -දව්යක්තෝ  සහස්රාක්ෂ -ස්සහස්රපාත්
අපවර්ගප්රදෝऽනංත -ස්තාරකඃ  පරමේශ්වරඃ  ॥  13 ॥

ඒවං  ශ්රී  ශංභුදේවස්ය  නාම්නාමෂ්ටෝත්තරං  ශතම්  ॥

ඉති  ශ්රී  ශිවාෂ්ටෝත්තරශතනාමස්තෝත්රරත්නං
සමාප්තම්  ।

